
					এই পাতাটির মুদ্রণ সংশোধন করা প্রয়োজন। 

করি। মহামতি দ্বারকানাথের ন্যায় বন্দ্যোপাধ্যায় মহাশয়ও বিচারাসনে বাঙ্গালীর গৌরব বৃদ্ধি করিবেন। গত সোমবার বাবু অন্নদাচরণ
বন্দ্যোপাধ্যায় প্রমুখ উকীলগণ বন্দ্যোপাধ্যায় মহাশয়কে অভিনন্দন দ্বারা আনন্দ প্রকাশ করিয়াছেন।
নববিভাকর।সাধারণী २२३ अधशब्र०, ०२:०९
শ্রীযুক্ত গুরুদাস বন্দ্যোপাধ্যায়।
উল্লিখিত মহাশয়কে হাইকোটের জজিয়তি প্রদান করা হইয়াছে, এই সংবাদ প্রথম প্রাপ্ত হইয়া কেহ বলিলেন, তবে গবর্ণমেণ্ট বিজাতীয় হইলেও যে, দেশীয়দিগের মধ্যে কে প্রকৃত গুণশালী তাহা বুঝিতে পারেন না, এমত নহে। যথার্থ কথা অকর্ম্মণ্যতাবিদ্বেষী এবং গুণ পক্ষপাতী ইংরাজগণ সহানুভূতি শূন্য চাইলেও বিশিষ্ট গুণবত্তার বোধে সমর্থ। তাই ইংরাজ গবর্ণমেণ্ট গুরুদাসের ন্যায় বিদ্বান, সর্ব্বগুণসম্পন্ন, সদাশয়, বুদ্ধিমান, আইনজ্ঞদিগের মধ্যে অতি প্রধান ব্যক্তির আদর করিতে পারিয়াছেন। ইনি কেবল ইংরাজী আইন অভিজ্ঞ নহেন, সংস্কৃত দায়ভাগ মিতাক্ষরা প্রভৃতি প্রাচীন আইন ও ভালরূপে জানেন। অন্যান্য হিন্দুর ব্যবহার কাণ্ডেও ইহার বিশেষ দৃষ্টি আছে। সুতরাং এরূপ সদগুণসম্পন্ন ব্যক্তিকে উচ্চশ্রেণীর বিচারালয়ে উপবিষ্ট দেখিয়া কাহার চিত্ত না আনন্দিত হয়? বন্দ্যোপাধ্যায় আবাল্য বিশুদ্ধ চরিত্র এবং স্বধর্ম্মে বিশেষ আস্থাবান। ইনি নব্য ইংরাজী শিক্ষিত হইলেও সাধারণ আধুনিক ইংরাজী শিক্ষিতদিগের মত নহেন। ইনি আর্য্য ধর্ম্ম বিশ্বাসিদিগের আদর্শ স্থল। ইনি বৃদ্ধ মাতার প্রতি যথেষ্ট ভক্তি করেন, এবং সকল গুরুজনের প্রতি যথাযোগ্য শ্রদ্ধা

